
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
দিয়েচে— মাঝে মাঝে বৃষ্টি হচ্চে কিন্তু সে শরতের ক্ষণিক বৃষ্টি। দিন সুন্দর, রাত্ৰি নিৰ্ম্মল, মেঘ রঙীন, বাতাস শিশির-স্নিগ্ধ,– এ হেনকালে অতলস্পর্শ অকৰ্ম্মণ্যতার মধ্যে ডুবে থাকাই ছিল বিধির বিধি— কিন্তু ভাগ্যের লিখন বিধির বিধিকেও অতিক্রম করে— এই কথা স্মরণ করে দীর্ঘনিশ্বাস ফেলে এই পত্র সমাপন করি। ইতি ২৪ ভাদ্র ১৩২৯
ভানুদাদা
>○や
[২৮ সেপ্টেম্বর ১৯২২]

কল্যাণীয়াসু,
ঘুরতে ঘুরতে মৈসুর রাজভবনে এসে পোঁচেছি!’ কলকাতা থেকে গেছি পুণায়, পুণা থেকে এসেছি মৈসূরে, এখান থেকে যাব মাদ্রাজে, মাদ্রাজ থেকে কৈম্বার্টুর, সেখান থেকে অলবে (ট্রাবাঙ্কারে), তার পর মাঙ্গালোর, তার পর সিংহল, তার পর সিন্ধু প্রদেশে, তার পর বোম্বাই,• তার পর কোথায় সে আমার ভাগ্য বিধাতা জানেন। শুধু যদি ভ্রমণ হ’ত আমার খারাপ লাগত না, কিন্তু সভায় সভায় বক্তৃতার ঘূর্ণিহাওয়ার বেগে প্রাণপুরুষ উতলা হয়ে ওঠে, শুধু তাই নয়, পথের মধ্যে সমস্ত বড় বড় স্টেশনে আমাকে গাড়ি থেকে নামিয়ে প্লাটফৰ্ম্মের উপরে ভিড় করে বক্তৃতা করিয়েচে— অর্থাৎ ঠিক যে সব জায়গায় আহার করবার জন্যে পনেরো বা পাঁচশ মিনিট সময় দেয় সেইখানেই আমার রসনাকে আহারের পরিবৰ্ত্তে আলাপে প্রবৃত্ত করিয়েচে। এমনি করে ভূগোলের সঙ্গে ভূয়ো গোল মিশ্রিত

		 এই পাতা শেষ সম্পাদিত হয়েছে ০৮:১৬টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

